
BENGKEL PEMANTAPAN MODUL DAN TOT FASILITATOR PROGRAM SEROJA PERKUKUH
KESIAPSIAGAAN FASILITATOR
 

 
HEPA ONLINE: SINTOK, 28 September 2026 – Pusat Kaunseling, Jabatan Hal Ehwal Pelajar (JHEP), Universiti
Utara Malaysia (UUM) telah menganjurkan Bengkel Pemantapan Modul dan Training of Trainers (TOT) Fasilitator
Program SEROJA bertempat di EDC UUM, pada 28 September 2026.

Bengkel yang disertai seramai 25 orang peserta melibatkan Pegawai Psikologi, staf, pelajar Job on Campus (JOC)
dan Kaunselor Pelatih. Bengkel ini bertujuan memperkukuh kefahaman, kemahiran dan kesiapsiagaan fasilitator
dalam mengendalikan modul Program SEROJA secara yakin, interaktif dan berkesan kepada kumpulan sasaran.
 
Program SEROJA yang membawa pendekatan Sinergi Emosi, Resilien ke Arah Kesejahteraan Staf dan
Organisasi merupakan salah satu inisiatif Pusat Kaunseling   dalam menyokong kesejahteraan psikologi,
pengurusan emosi, pembangunan kendiri dan pembinaan daya tahan warga UUM.
 
Bengkel dimulakan dengan sesi ice breaking yang bertujuan mewujudkan suasana yang lebih santai dan mesra, di
samping membina kesediaan peserta untuk terlibat secara aktif dalam aktiviti sepanjang bengkel.
 
Peserta kemudiannya mengikuti aktiviti outdoor   “Semakin Jauh Semakin Sayang” yang dilaksanakan secara
interaktif bagi memberi ruang kepada peserta meneroka aspek hubungan, komunikasi dan penghargaan dalam
membina hubungan yang lebih positif. Aktiviti ini juga  menerapkan elemen grounding, iaitu teknik yang membantu
seseorang memberi perhatian kepada keadaan diri dan persekitaran semasa melalui kesedaran terhadap apa
yang dilihat, didengar dan dirasai. Aktiviti ini memberi peluang kepada peserta untuk lebih hadir pada masa kini, di
samping menggalakkan komunikasi, kerjasama, kepercayaan dan semangat kerja berpasukan.
 
Bengkel turut disusuli dengan Slot Memahami personalti dan potensi diri melalui Ujian MBTI (Myers-Briggs Type
Indicator) dengan mengunakan Aplikasi Sunny Bear. Aktiviti ini memberi pendedahan kepada peserta mengenai
kecenderungan personaliti serta bagaimana perbezaan individu boleh mempengaruhi cara berkomunikasi,
berinteraksi dan bekerjasama dalam sesebuah kumpulan.
 
Selain itu, peserta turut mengikuti   aktiviti Mindcheck Card yang memberikan ruang untuk peserta melakukan
refleksi kendiri serta meneroka aspek pemikiran dan emosi melalui pendekatan yang interaktif. Aktiviti ini memberi
peluang kepada perserta membuat refleksi kendiri melalui berkongsi perasaan, emosi dan pengalaman yang
dirasai kepada ahli kumpulan.
 
Bengkel ini menjadi platform penting dalam memperkukuh kompetensi fasilitator agar penyampaian Program
SEROJA dapat dilaksanakan secara lebih tersusun, interaktif dan konsisten, selaras dengan objektif program
dalam menyokong kesejahteraan staf dan organisasi.

